
TIJORAT BANKLARI KREDIT 
PORTFELINI SAMARALI 

BOSHQARISH

Adilov Mirkomil Miralimovich
Oʻzbekiston Respublikasi Vazirlar Mahkamasi huzuridagi 

Biznes va tadbirkorlik oliy maktabi direktor oʻrinbosari, mustaqil tadqiqotchi

Annotatsiya: Rivojlanayotgan mamlakatlarda iqtisodiy oʻsishni ragʻbatlantirishda bank kreditlari muhim rol oʻynaydi. 
Xalqaro miqyosda faoliyat olib borayotgan tijorat banklari turli davlatlarda kreditlash jarayonida yuzaga kelayotgan 
risklarni kamaytirish, kreditlashdan daromadlilikni oshirish, bank likvidliligini ta’minlash zaruriyati doimiy ravishda bank 
boshqaruvining diqqat markazida boʻlib turibdi. Bu, oʻz navbatida, optimal kredit portfelini shakllantirish, kredit portfelini 
samarali boshqarish zarurligini taqozo etmoqda. Maqolada tijorat banklari kredit portfelini samarali boshqarish, portfelda 
yuzaga kelishi mumkin bo‘lgan muammolarning sabablari va kredit portfelini samarali boshqarishga ta’sir etuvchi ichki va 
tashqi omillar tahlili keltirilgan.

Kalit so‘zlar: tijorat banklari, kredit, boshqarish, kredit portfeli, risklilik, daromadlilik, likvidlilik, O‘zbekiston.

Abstract: Bank loans play an important role in stimulating economic growth in developing countries. The need to reduce 
the risks arising in the process of lending in different countries, to increase profitability from lending, and to ensure bank 
liquidity is constantly in the focus of attention of the bank management of commercial banks operating internationally. 
This, in turn, requires the formation of an optimal loan portfolio and the need to effectively manage the loan portfolio. The 
article provides an analysis of the effective management of the loan portfolio of commercial banks, the causes of possible 
problems in the portfolio, and the analysis of internal and external factors affecting the effective management of the loan 
portfolio.

Key words: commercial banks, credit, management, credit portfolio, risk, profitability, liquidity, Uzbekistan.

Аннотация: Банковские кредиты играют важную роль в стимулировании экономического роста в развивающихся 
странах. Необходимость снижения рисков, возникающих в процессе кредитования в разных странах, повышения 
доходности кредитования и обеспечения ликвидности банка постоянно находится в центре внимания коммерческих 
банков, работающих на международном уровне. Это, в свою очередь, требует формирования оптимального 
кредитного портфеля и необходимости эффективного управления кредитным портфелем. В статье представлен 
анализ эффективного управления кредитным портфелем коммерческих банков, причины возможных проблем в 
портфеле, а также анализ внутренних и внешних факторов, влияющих на эффективное управление кредитным 
портфелем.

Ключевые слова: коммерческие банки, кредит, менеджмент, кредитный портфель, риск, доходность, ликвидность, 
Узбекистан.

Bank va moliya tizimida islohotlarni jadal davom ettirish, sohaga zamonaviy bozor mexanizmlarini keng 
joriy etish zarur. Respublika iqtisodiyoti rivojlanishida boshlangan yangi davr bank tizimi oldida dolzarb vazi-
falarni qoʻymoqdaki, ularni yechimi tijorat banklarining kredit berish qobiliyatini kengaytirib samaradorligini 
oshirish orqali amalga oshiriladi. 

Kredit berish amaliyoti tijorat banklarining moliyaviy barqarorligiga ta’siri va faoliyat samaradorligini oʻr-
ganish orqali kredit portfelini sifatli boshqarishni takomillashtirish zamonaviy banklarning raqobatbardoshligini 
va xavfsizligini ta`minlaydi. Bugungi kunda jahon iqtisodiyotida kuzatilayotgan murakkab vaziyat va rivojlanish-
dagi global moliyaviy beqarorlik tijorat banklarining samarali va xavfsizligini ta’minlash uchun tijorat banklari 
kredit portfelini samarali boshqarish muhim vazifa hisoblanadi. 

Xalqaro amaliyotdagi tadqiqotlarda bank kredit portfelini boshqarish, kreditlar sifatini oshirish, kredit riskini 
kamaytirish, qarz oluvchilarning kredit qobiliyatini obyektiv baholab, kredit portfelini boshqarishda bank uchun 
maqbul boʻlgan daromadlilik, likvidlilik va kredit riski darajasiga, banklarning moliyaviy barqarorligini oshirishga 
alohida e’tibor berilmoqda. Shu jumladan, global pandemiya va bugungi kunda davom etayotgan geosi yosiy 
murakkablikka qaramasdan, mamlakatimiz bank tizimining bardoshliligini va mustahkamligini ta’minlash 
doirasida muhim vazifalar ijro qilinmoqda.

O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan yangi 
O‘zbekistonning taraqqiyot strategiyasi to‘g‘risida”gi PF-60-son, 2020-yil 12-maydagi “2020–2025-yillarga 
mo‘ljallangan O‘zbekiston Respublikasining bank tizimini isloh qilish strategiyasi to‘g‘risida”gi PF-5992-son Far-
monlari va 2018-yil 23-martdagi “Bank xizmatlari ommabopligini oshirish bo‘yicha qo‘shimcha chora-tadbirlar 
to‘g‘risida”gi PQ-3620-son qarorlari belgilangan vazifalarni amalga oshirishda muayyan darajada xizmat qiladi. 

Tijorat bankining kredit portfelini shakllantirish va uni samarali boshqarish kredit siyosatini amalga oshirish-
ning asosiy bosqichi hisoblanadi. Kredit portfelining tuzulishi, holati va daromadliligi nafaqat tijorat banklarining 
kredit siyosati sifatini, balki kelgusida kredit faoliyati natijalarini prognoz qilish imkonini yaratadi(1-rasm).

 
1-rasm. Tijorat banklari kredit portfelini boshqarishdagi asosiy vazifalar.

 
Hozirgi vaqtda kelib, tijorat banklarining barqarorligini taminlashda asosiy vosita kredit portfeli sifatini 

samarali boshqarish, portfel daromadliligini maqbul holatga keltirish, risklilik va rentabellik darajasi nisbatini 
optimal kombinatsiyasi amalga oshirish dolzarb hisoblanadi(1-jadval).

1 - jadval. Tijorat banklari kredit portfelini sifatini oshirish jihatlari1

Holatlar Tijorat banklari kredit portfelini sifatini oshirish masalalari

1 Banki kredit portfelining strukturasini boshqarish

2 Kredit portfelini tashkil qiluvchi kreditlarni baholashni boshqarish 

3 Kredit portfeli tarkibidagi o‘zgarishlar sabablarini aniqlash

4 Bank kredit portfelining sifat ko‘rsatkichlarini aniqlash;

5 Kredit portfeli daromadliligini maqbul holatga keltirishni ta’minlash

6 Kredit portfelida ko‘rilishi mumkin bo‘lgan zararlarni boshqarish

Shuni ta’kidlash lozimki, kredit portfelini samarali boshqarish, yuqori daromadli va sifatli tashkil etish, 
baholashda aktivlar va majburiyatlar shartlarini boshqarish tizimini o‘zgartirish, natijada foiz stavkalari farqi va 
pirovard natijada rentabellik muhim ahamiyatga ega. Tijorat banklari kredit porfelini tahlil qilganda va uni sama-

1 Ziyodilloyev X.R., “Tijorat banklari kredit portfelini optimallashtirish”, PhD. dissertatsiyasi avtoreferati, 2024-yil.

rali boshqarishda kreditlarning jami aktivlarga bo‘lgan holatini ko‘rib chiqish muhim ahamiyatga ega. Chunki, 
kredit portfelining boshqarish ajratilgan kreditlarning holatini tahlil qilish zarurligini ko‘rsatadi. Buning natijasida 
banklarning risklilik, daromadlilik va likvidlilik darajalarini qay darajaliligiga baho berish mumkin bo‘ladi. Mam-
lakatimiz tijorat banklari aktivlarining tarkibida asosiy ulushni kredit qo‘yilmalari tashkil etganligini ta’kidlash 
lozim. Quyida keltirilgan jadvalda bank tizimi kreditlarining jami aktivlarga nistaban ulushini ko‘rishimiz mumkin 
bo‘ladi.

2-jadval. Tijorat banklari aktivlarining tarkibida kreditlashning ulushi2

Yuqorida keltirilgan jadval ma’lumotlariga tayanib, shuni ta’kidlash lozim, 2018-yilda jami aktivlar tarkibida 
kreditlar 76,8 foizni tashkil etgan bo‘lsa, tahlil davrining oxiriga kelib, 2022-yilda bu ko‘rsatkich 8,7 foiz bandga 
kamayib, 68,1 foizga yetgan. Aktivlar tarkibida investitsiyalar va boshqa qimmatli qog‘ozlarning ulushi doimiy 
o‘sish dinamikasini hosil qilgan bo‘lib, tahlil davrining boshida 1,1 foizga teng bo‘lgan bo‘lsa, tahlil oxiriga kelib 
5,7 foizni tashkil etgan. 

Xulosa o‘rnida shuni aytish mumkinki, mamlakatimiz tijorat banklari aktivlarining asosiy qismi hamon 
kreditlar hissasiga to‘g‘ri kelmoqda. Aktivlarning samaradorligini oshirish ham bilvosita kredit portfelini sifatli 
boshqarish zarurligini ifodalaydi. Tijorat banklari kredit porfelini tahlil va uning holati butun bank tiziming holatiga 
ta’sir ko‘rsatadi. 

Foydalanilgan adabiyotlar 
1. O‘zbekiston Respublikasi Markaziy bankining “Pul-kredit siyosatining 2022-yil va 2023‒2024-yillar davriga mo‘ljal-

langan asosiy yo‘nalishlari”.
2. O‘zbekiston Respublikasi Markaziy banki, “Statistik-byulleteni” ‒ 2018, 2019, 2020, 2021, 2022-yillar ma’lumotlari.  
3. O‘zbekiston Respublikasi, Markaziy Banki, Moliyaviy barqarorlik sharhi, 2022-yil, 4-bet sahifa ma’lumotlari asosida 

tadqiqotchi tomonidan mustaqil tayyorlandi.
4. O‘zbekiston Respublikasi Markaziy Banki va Statistika qo‘mitasining “Qarz yuki va xatarlar” tahlili ma’lumotlari,  

2022-yil.
5. Togʻayev S.S., “Tijorat banklarida muammoli aktivlarning yuzaga kelish  sabablari va ularga ta’sir etuvchi omillar”, 

oktabr, 2023-yil. 
6. Ziyodilloyev X.R., “Tijorat banklari kredit portfelini optimallashtirish”, Iqtisodiyot fanlari bo‘yicha falsafa doktori (PhD) 

dissertatsiyasi avtoreferati, 2024-yil.

2 O‘zbekiston Respublikasi Markaziy Banki, Statistik bulleten, “Kredit tashkilotlari faoliyatining asosiy ko‘rsatkichlari” ma’lumotlari aso-
sida tayyorlandi, 2022-yil.

